
Tontxu Camposi gutuna 


Orokieta ikastetxeko Eskola Kontseiluak Tontxu Campos gonbidatu nahi du, datorren ikasturte berriaren inaugurazio ekitaldia gure eskola-erkidegoan egitera, eta bide batez, orain arte ulertu ez ditugun zenbait argilun azal ditzan: 

1. Ez dakigu, Ikastetxe Publiko bat kasu, zergatik ezin den hazi duintasun osoz, hau da, matrikula igoera-maila berean adinako eskaintza eta zerbitzuak bermatuz, gizarteak jarri dizkigun eskakizunak aurreikusita.2. Ez dugu ulertzen zer dela eta Zarautzen dagoen Ikastetxe Publikoak, bakarrak, azken 8 urtean ikasle kopurua bikoiztea eta gehiago lortu duenak, ez daukan oraindik Haur Hezkuntzako ikastetxerik.3. Ez dakigu, zergatik Hezkuntza Sailak ez duen bere hitza betetzen: zure aurrekoak agindu zigun ikastetxe berria 2005erako bukatuta egongo zela (2003ko maiatzaren 13ko Zarauzko Udal Eskola Kontseilua), beste batean, sailburu-ordeak hitza eman zuen, obra-lanak joan zen uztailan hasiko zirela (2004ko urriaren 21eko bilera).4. Are gutxiago, ez dugu ulertzen zer dela eta ez den uda garaia aprobetxatu pilotaje-lanak burutzeko, ondoan izango diren ikasleei (10 metrora besterik ez) zaratak eta lurrikarak ekiditeko. Zergatik ibili behar dugu ikasturte hasiera guztietan gelak mugitzen eta berrantolatzen?Zergatik ez daukagu liburutegirik ikastetxean? Zergatik ez dago Premia plana laugarren, bosgarren eta seigarren mailako ikasleen gela-lokaletan? Zergatik ez dago behar adina plazarik jangelan?Eta larriena, zergatik ez du inork argibiderik ematen ezta erantzukizunak beregain hartzen ere, egin ez denagatik?Erantzunik gabeko hainbat eta hainbat galdera dagoenez, eskola erkidego honek zera ondorioztatu du: inori ez zaiola axola nola bizi den eskola publikoa, edota agian, hortik goiko bulego horietatik ez zaio ikusten etorkizunik gure herri eskolari. Eskola publikoari, alegia.Guk ordea, orokietarrok, etorkizun oparoa ikusi nahi diogu, bai horixe, urte mordoxka baitaramatzagu lanean. Eta aurrerantzean ere lanean jarraituko dugu, etsi gabe, Zarautz herriak merezi duen kalitateko eskola publikoa lortu arte.Laster arte. 

